ეპილეფსიის ადრეული დიაგნოსტიკა და პრევენცია
 ეპილეფსია – თავის ტვინის ქრონიკული დაავადებებიდან ერთ–ერთი ყველაზე გავრცელებული მდგომარეობაა. იგი შეიძლება განუვითარდეს ნებისმიერი ასაკის, სქესისა და სოციალური ფენის ადამიანს. საქართველოში  ეპილეფსიის გავრცელების მაჩვენებელია 5–6 დაავადებული ყოველ 1000 მოსახლეზე. ავადობა ყველაზე ხშირია ადრეული ბავშვობისა და სასკოლო ასაკის ბავშვებში. ეპილეფსიური გულყრების ამოცნობას კარდინალური მნიშვნელობა აქვს პაციენტის დროული დიაგნოსტიკის, ადექვატური მკურნალობის ეფექტურობის,  ფსიქო–სოციალური სრულფასოვნების შენარჩუნებისა და სრული გამოჯანმრთელებისათვის.   
საქართველოში 2005 წლიდან მუშაობს ეპილეფსიის ადრეული გამოვლენისა და პრევენციის სახელმწიფო პროგრამა.
2012 წლის ,,ჯანმრთელობის დაცვის 2012 წლის პროგრამების დამტკიცების შესახებ“  საქართველოს მთავრობის 2012 წლის 15 მარტის N92 დადგენილების შესაბამისად დაავადებათა სკრინინგის სახელმწიფო პროგრამის ფარგლებში, „ეპილეფსიის ადრეული დიაგნოსტიკისა და პრევენციის“ ქვეკომპონენტით განსაზღვრული ღონისძიებების მიზანია: საქართველოს მოსახლეობაში ეპილეფსიის ავადობისა და დაავადებიანობის ადრეული გამოვლენა, პროფილაქტიკა,  დაავადების მართვის ოპტიმიზაცია,  ფსიქო–სოციალური  რეაბილიტაცია და ეპილეფსიის ეროვნული რეგისტრის შექმნა. 
პროგრამის შემსრულებელია  „ნევროლოგიისა და ნეიროფსიქოლოგიის ინსტიტუტი“ 
პროგრამის ფარგლებში  პირველი გამოკვლევა უფასოა.
პროგრამა მოიცავს ნებისმიერი ასაკის პაციენტებს. 
ეპილეფსიის დიაგნოსტიკისა და ზედამხედველობის მიზნით  პროგრამა უზრუნველყოფს:
· მონაცემთა რეგისტრაციას,  დამუშავებას და "ეპილეფსიის რეგისტრის" ბაზაში განთავსებას;
· პირველად სკრინინგს - ნევროლოგის კონსულტაციას; 
· პირველად ეპილეფტოლოგიურ სკრინინგს; 
· ეეგ-კვლევას; კვლევის მონაცემთა ანალიზს;
·  ნეიროფსიქოლოგიურ ტესტირებას - კვლევის მონაცემთა ანალიზსა და დასკვნით დიაგნოსტიკას,  საგანმანათლებლო საუბარს ეპილეფსიის, ფსიქო-სოციალურ საკითხებზე, სტიგმის დაძლევის სტრატეგიაზე;
· ეპილეფტოლოგიურ დასკვნით დიაგნოსტიკას.  ჩატარებული კვლევების  მონაცემთა ანალიზსა და დასკვნით დიაგნოსტიკას, ადექვატური ანტიეპილეფსიური მკურნალობის დანიშვნა/კორექციას ინდივიდუალური სქემით,  საგანმანათლებლო საუბარს ეპილეფსიის, მკურნალობისა და ცხოვრების რეჟიმის საკითხებზე; 
 ეპილეფსიის დიაგნოზის დადასტურების შემთხვევაში პაციენტს ხელზე ეძლევა შევსებული სამედიცინო ფორმა, პაციენტის სამახსოვრო, კალენდარი და შემდგომი მონიტორინგისა ან ინვალიდობის მინიჭებისათვის იგზავნება პირველადი ჯანდაცვის დაწესებულებაში.
 პროგრამაში გაწევრიანებისათვის პაციენტმა უნდა წარმოადგინოს პირადობის დამადასტურებელი ბარათი. 
პაციენტმა საჭირო და სასურველი ინფორმაცია შეიძლება მიიღოს ვებ. გვერდზე www.cpce.ge


 


 

